
ILMO. SR. ALCALDE-PRESIDENTE DO EXCMO. CONCELLO DE VIGO

María Soledad Polo Lima, concelleira do grupo municipal do Partido Popular, formula para o seu debate e aprobación en pleno, se houbera lugar, a seguinte MOCIÓN

ANTECEDENTES

A seguridade vial é un dos aspectos máis importantes do tráfico. As campañas de prevención e a educación vial das persoas constitúen hoxe en día eixes das políticas en materia de tráfico. Os escolares vigueses reciben clases de educación viaria nas que se lles da a coñecer as normas de tráfico e se aconsella sobre os comportamentos máis axeitados nas rúas, no autobús ou no coche. 

Políticos e administracións educamos os nosos nenos, pero tamén temos a obriga de velar polo correcto cumprimento das normas de seguridade vial, por exemplo, nos arredores dos centros de ensino. Dende o Partido Popular temos comprobado cómo un gran número de centros educativos da cidade non cumpren esta normativa. Así, atopamos que a ausencia ou a mala ubicación de pasos de peóns preto dos centros é unha constante. Os pasos de cebra atópanse a máis de 100 metros da porta de moitos colexios, e outros nin sequera os teñen, co conseguinte risco para os escolares.  Nalgúns dos centros, os pasos de peóns están mal pintados. Esta situación afecta tanto ós colexios públicos coma os concertados. 

O mal estado dos accesos tamén é unha constante en moitas das escolas (ex. CEIP Hernán Cortés). Bolardos e beirarrúas con losetas rotas, suciedade..., fan necesario un plan para adecentar os entornos.

Outro dos problemas que temos comprobado é a total ausencia de sinalización vertical nos arredores dos centros que advirta ós conductores sobre a existencia na zona dun colexio e a conseguinte presencia de escolares.

Ademais, compre sinalar que a maioría dos colexios non teñen delimitado un espacio para a parada de vehículos, que permita ós pais deixar os seus fillos na escola nun pequeno intervalo de tempo, e a falla de policía nos arredores dos centros é patente.

Expostos os antecedentes, se somete a debate e votación a seguinte 

MOCIÓN

O grupo municipal do Partido Popular solicita ó goberno que tome as medidas necesarias para garantir a seguridade dos escolares dos centros vigueses coa colocación de pasos de peóns a unha distancia reglamentaria en todos aqueles centros que carecen deles, co incremento de policías nos arredores das escolas e o adecentamento dos accesos, coa instalación de sinalización vertical que advirta sobre ós conductores sobre a presencia de escolares nas zonas e con espacios para que os pais poidan parar os vehículos, e todas aquelas accións encamiñadas a velar pola seguridade vial dos nenos.

Vigo, 17 de outubro de 2003

María Soledad Polo Lima


Concelleira do grupo municipal do Partido Popular

